
He rauemi aromatawai-ā-roto

Tohu Kaupapa Ako: Te Reo Rangatira 3.2

Te tau kōnae o te rauemi aromatawai ā-roto:

TRR/3/2 – B1

“Nāku, mōku tonu hoki te kōrero!”

Hei rauemi aromatawai ā-roto:

Paerewa Paetae: AS90785 putanga 1
Matapaki i te kaupapa e taunga ana.  

Whiwhinga: 3

Rā i puta ai: 
Whiringa-ā-nuku 2005

Te mana tātari kounga nā
Hei aromatawai ā-roto mai i te tau 
Te Tāhuhu o Te Mātauranga
2005

Te Aratohu Kaiako
Ko te horopaki

Ka matapaki te ākonga mō tētahi kaupapa e hāngai ana ki tōna ao, pērā i tōna whānau, tōna marae, tōna kura, tētahi haerenga āna, te aha, te aha.  Hei te mutunga o tana kaupapa kōrero ka whiu pātai te kaiako ki te ākonga, māna e whakaō kia puta mai ai te matapaki.  Kia 3 wiki te roa o te wā ka whakariterite ai te ākonga i tāna kōrero.
Me whakarite i te rārangi kaikōrero i mua i te rā e tū ai te mahi nei.  Me tohatoha, me āta kōrero hoki ngā paearu paetae.

Ko te wāhi

Ka whakahaerengia te mahi nei i roto i te akomanga.
Hei whakarite: 
· Ko te rārangi kaikōrero.

· Ko te rūma aromatawai.
· Ko ngā pātai.
· Ko te kāmera ataata hei pupuri i ngā korero ka whakaputaina.
· Ko te whakamau ataata ki te VHS mō ngā mahi whakaōrite.
Hei whakahaere:

· Ka āta kōrerohia ngā tohutohu me ngā whakaritenga.

· Me whakamārama ki ngā ākonga ko tāna he kōrero mō tētahi kaupapa e hāngai ana ki tōna ao, pērā i tōna whānau, tōna marae, tōna kura, tētahi haerenga āna, te aha, te aha. 
· Kia 3 wiki te roa o te wā ka whakariterite ai te ākonga i tana kaupapa kōrero. 
· Hei te wā aromatawai ka tonoa te ākonga, māna e kōrero mō tana kaupapa.

· Hei te mutunga o tana kaupapa kōrero ka whiu pātai te kaiako ki te ākonga, māna e whakaō kia puta mai ai te matapaki.
· Kia toru, neke atu rānei ngā pātai.

· Ka pēnei ngā whakahaere mō ngā ākonga katoa.

Ngā Rauemi:

· He kāmera ataata.

Mōhiohio Āpiti:

· Mā te ākonga anake āna kōrero e whakariterite.

· Mā tētahi atu tangata tika ngā ākonga e tiaki i te rūma whakariterite me ērā i te taiwhanga.
· Kei roto i ngā Āpitihanga nei ētahi tauira mahinga reo, tauira ariā, tauira hanganga kōrero, tauira kupu hoki mō ia kōeke, hei āwhina i ngā kaiako ki te whakatakoto kaupapa.  Ko ngā tauira e whai ake nei, ko ērā i ngā kōeke e tika      ana mō tēnei reanga.

· Tirohanga whānui


wh 27

· Whāinga Paetae


wh 38

· Ngā Pūkenga


wh 40 

· Whārangi whakamārama

wh 57 me 73

    

· Ngā Āheinga Reo


wh 110 -120

· Ngā Ariā o te Reo


wh 121-128

· Te Wetewete i te Reo

wh 129 -137

· Ngā Rārangi



wh 138-186

He rauemi aromatawai ā-roto

Tohu Kaupapa Ako: Te Reo Rangatira 3.2
Te tau kōnae o te rauemi aromatawai ā-roto:

TRR/3/2 – A1

“Nāku, mōku tonu hoki te kōrero!”

Hei aromatawai ā-roto:

Paerewa Paetae: AS90785 putanga 1

Matapaki i te kaupapa e taunga ana.

Whiwhinga: 3

Ko ngā tohutohu mā te ākonga

Ngā Aratohu


Ka kōrero koe mō tētahi kaupapa e hāngai ana ki tōu ao, pērā i tōu whānau, tōu marae, tōu kura, tētahi haerenga āu, te aha, te aha.  Hei te mutunga o tāu kaupapa kōrero ka whiu pātai te kaiako ki a koe, māu e whakaō kia puta mai ai te matapaki.  

Hei mahi:

· Ka āta kōrerohia e te kaiako ngā tohutohu me ngā whakaritenga mō tēnei tūmahi.
· Ko tāu he kōrero mō tētahi kaupapa e hāngai ana ki tōu ao, pērā i tōu whānau, tōu marae, tōu kura, tētahi haerenga āu, te aha, te aha. 
· Kia 3 wiki te roa o te wā ka whakariterite ai koe i tāu kaupapa kōrero.
· Mā te kaiako tētahi rārangi kaikōrero e whakarite i mua i te rā e tū ai te mahi nei.
· Hei te wā aromatawai ka kōrero koe mō tāu kaupapa.

· Hei te mutunga o tāu kaupapa kōrero ka whiu pātai te kaiako ki a koe, māu e whakaō kia puta mai ai te matapaki.
· Kia toru, neke atu rānei ngā pātai.  

· Ka pēnei ngā whakahaere mō ngā ākonga katoa.
Mahere Aromatawai: TRR/3/2 – B1: “Nāku, mōku tonu hoki te kōrero!”

	Tūmahi
	Taunakitanga – Paetae
	Taunakitanga – Kaiaka
	Taunakitanga – Kairangi

	Ka rite te ākonga ki te matapaki i te kaupapa e taunga ana, ahakoa ngā pātai ka pupū ake.
	· Ka hāngai ngā kōrero ki te kaupapa.

· Ka tutuki ngā pātai.

· Ka whai i ngā tikanga matapaki.


	· Ka whakauru i ngā tauira e hāngai ana ki te kaupapa.

· Ka whānui te whakaō atu ki ngā pātai.

· Ka whakamahi i ngā tikanga matapaki kia pai ai te kōrerorero noa.
	· Ka tāpiri, ka parahau i ngā kōrero kē atu hei whakaara ake i te kaupapa.

· Ka whakariterite i ngā pātai kia taea ai te kōrero i tā te ākonga e hiahia ana.

· Ka whakamahi i ngā tikanga matapaki kia riro ai i te ākonga te whakahaere.


Mai i ngā taunakitanga katoa ka whakatau ai te aromatawai.

